
Graf Albert von Hohenberg überträgt dem Kloster Kirchberg gewisse
Einkünfte von seinen Gütern in Gruorn zum Unterhalt der Nonne Agnes,

Witwe seines Dienstmannes Hugo Boiehart.

Ohne Ortsangabe, 1273. Dezember 31.1

Ad honorem dei omnipotentis et laudem intemerate matris eius. Ego Albertus
dei gratia comes de Hohenberc devotioni condescendens Agnetis sanctimonia-
lis in Kilperch, relicte quondam Hugonis dicti Boiehart ministerialis nostri, de
possessionibus nostris in villa Gruren redditus duarum librarum et quatuor
solidorum Tuwingensis monete, itemque undecim maltrorum et unius mo-
dii puri grani sed et quinque modiorum siliginis venerabilibus ac deo dignis
priorisse et conventui dominarum in Kilperch in predicte Agnetis subsidi-
um libere tradidi sub proprietatis perpetue titulo possidendos, ita videlicet
quod de molendino sito iuxta ecclesiam predicte ville due libre Tuwingensi-
um dentur annis singulis. De curia vero Conradi dicti Ymensun Wolvoldus
eiusdem filius suique in ipsa curia heredes novem maltra tritici et quatuor
solidos Tuwingensium in festo Martini solvendos dabit. De curia vero Othilie
Wern. predicti Wolvoldi frater decem quartalia tritici totidemque siliginis sol-
vet, sed et Jungo et Wern. frater suus dicti Rither decem quartalia tritici ac
tantundem siliginis dabunt similiter annuatim. Predictis morientibus rusticis
vel aliâs non exstantibus in solvendo, qui eorum successores in possessionum
nostrarum tentione fuerint, prefatos redditus prenominatis solvent iugiter do-
minabus. Sane memorata priorissa et conventus in Kilperch se presentibus
fideliter obligarunt, quod si forsan tempore procedente pretaxatos redditus
emere voluero, eos mihi pro XXV marcis argenti puri vendere debeant abs-
que dolo partium utrarumque. Testes, qui huic interfuerunt donationi, sunt:
Bur[chardus] comes dei gratia frater meus, Ůl[ricus], Fridericus milites de
Nagelt, Wolmarus, Ber. fratres, itemque Rudolfus, Dietricus milites de Hêi-
terbach, Petrus miles de Tetingen, Wern. miles dictus Cimerli2, Reinhardus
miles de Berstingen, Heinricus notarius et alii quam plures.

Actum anno dominice incarnationis MCCLXXIIII., in festo Silvestri.

—
1Die Jahresdatierung folgt dem in der Konstanzer Diözese üblichen Jahresanfang mit
Weihnachten.

2Wohl von Heiligenzimmern.

Der Textabdruck folgt dem Original.

Das Siegel des Ausstellers, am Rande ziemlich beschädigt, vgl. die Siegelbeschrei-
bung zu Urkunde Nr. 1894 (WUB, Bd. VI, S. 286).

